मिति २०७४÷११÷२१ गते माननीय अर्थ मन्त्रीन्यूको आन्तरिक राजस्व विभाग र मातहतका प्रमुख कार्यालयहरुलाई निर्देशन
आज मिति २०७४÷११÷२१ का दिन माननीय अर्थमन्त्री डा. युवराज खतिवडाले अर्थ मन्त्रलायमा आयोजित कार्यक्रममा आन्तरिक राजस्व विभागका पदाधिकारी र मातहतका प्रमुख कार्यालयका प्रमुखहरुलाई निर्देशन दिनुहुँदै चालु आर्थिक वर्षको लागि विभागलाई तोकिएको राजस्वको वार्षिक लक्ष्यभन्दा न्यूनतम 10 प्रतिशत बढी राजस्व अनिवार्य रुपमा संकलन गर्ने गरी कडाइकासाथ कार्यसम्पादन गर्न जोड दिनुभयो । निर्देशनकै क्रममा वहाँले कार्य सम्पादनको आधारमा विभागीय प्रमुख र कार्यलय प्रमुखहरुको मूल्याङ्कन गरिने बताउदै करको दायरामा नआएका नयाँ-नयाँ आर्थिक गतिविधिका क्षेत्रहरुको पहिचान गरी करको दायरा विस्तार गर्ने, मूल्य अभिवृद्धि करमा तोकिएको कारोबारको सीमाभन्दा माथि रही कारोबार गर्ने सवै करदाताहरुलाई करको दायरामा ल्याउने‚ मूल्य अभिवृद्धि कर कार्यान्वयनको अबस्था र करदाताहरुको कर सहभागिताको अबस्था कमजोर देखिएकाले कराधारको संरक्षण हुने र प्रदर्शनीय प्रभाव देखिने गरी कार्यालयगत रुपमा स्पष्ट जिम्मेवारी तोकी Enforcement सम्बन्धी कार्यहरुलाई प्रभाबकारी बनाउन जोड दिनु भयो । राजश्व जोखिम हुने गरी कुनै काम कारबाही भएको पाइएमा शून्य सहनशिलता अपनाइने, Chain Of Command लाई व्यवस्थित गरी अनुशासन र सदाचारको संस्कृती बसाल्ने,  विभागले अनुगमन सूचकसहित नियमित रुपमा कार्यालय अनुगमन गरी अनुगमनका क्रममा देखिएका कमि/कमजोरी सुधार गर्न तत्काल निर्देशन दिने व्यवस्था मिलाउन समेत निर्देशन दिनुभयो । सो अवसरमा अर्थ सचिव शंकरप्रसाद अधिकारीले सदाचार पद्धती अवलम्बनमा विशेष जोड दिदै सदाचारितामा कुनै प्रश्न उठ्ने कार्य भएको पाइएमा सम्बन्धित कर्मचारीलाई तत्कालै कारबाहीको दायरामा ल्याइने कुरामा जोड दिदै विभाग तथा कार्यालयहरुलाई तोकिएका कार्यगत लक्ष्यहरुको आधारमा गुणात्मक कार्यसम्पादन गर्न निर्देशन दिनु भयो । यसैगरी सो अवसरमा राजस्व सचिव शिशिर कुमार ढुङगानाले राजस्वको लक्ष्य हासिल हुन नसकेको वर्तमान अवस्थामा राजस्व परिचालनको ठोस कार्ययोजना सहित लक्ष्यभन्दा बढी राजस्व असुल गर्न र कार्यालयहरुबाट सम्पादन गरिने कर परीक्षण र अनुसन्धान सम्बन्धी Enforcement कार्यहरुलाई गुणात्मक बनाउन र बजारमा बिल बिजक जारी नगर्ने र न्यूनविजकीकरण गर्ने प्रवृत्ति निरुत्साहित गर्न Current Year Audit र Billing Enforcement को कार्यलाई प्रभाबकारी बनाउन निर्देशन  दिनुभयो । सो अवसरमा आन्तरिक राजस्व विभागका महानिर्देशक श्री किशोरजंग कार्कीले विभागको हालसम्मको कार्य प्रगतिको अबस्था र आगामी कार्ययोजना प्रस्तुत गर्नु भएको थियो ।
